
Un biaha mas a resultá ku kansansio a dominá

Y pretendé pa djis sosegá no a duna fruta

Pasó soño a hibami

Den un mundu di revelashon

Un soño ku a inspirami

Ma risibí un invitashon

Pa un fiesta di kita sombré

Amenisá pa un orkesta grandi

Kompañando tur rei di tumba

Koro; Na unda e bembé ta ? 2x

Lo bo no keremi si mi kontabo

Un fiesta na kas di Dunga

Koro: Fiesta na kai Dunga 2x

Ta Dunga ku Zèngènè a hasi bon Koro: PORFIN!!!

I asina nan a selebrá kon nan a sera pas

A reina un ambiente di alegria I goso

Meskos ku nos fiesta nashonal

Meskos ku nos karnaval

Koro: Meskos ku nos fiesta nashonal, meskos ku nos karnaval SENDÉ

Si nan dos por a hasi bon

Ban benta diferensha tras di lomba

Awel nos tambe por Koro: Tira ko’ tra’i lomba pa kos por kana

Pregon:

Ehhee , ta ora di gosa di karnaval

Nos diferenshanan ban tira tira tira partas

Si ami ku bo tin un bief ta ora di bira lief I benta koroto patras

Ay, ta ora ku e ta tras di lomba nos por siña for di dje.

I ata nos dilanti un temporada di goso ban ban habri pe

Koro: Ban habri pe ban uni pe 2x

Yame bon bini Koro : Habri pe

Man den man

Mane ruman

E kos ku ta nos zjilea

Ku nos a spera tantu

Temporada di krea

Temporada di lusi

Temporada di bromá

Ku nos ta yui Korsou

Un pueblo yen talento

Ku sa bon kon selebrá

Koro

I si un dia nos a nua laga nos ban lubidá

Pa asina huntu selebrá manera un pueblo mester ta

Koro: Habri kara, habri brasa, habri kurason.

Pa nos gosa den union pa nos tur por pasa bon

Mi sa ku nos por

Koro: Habri kara, habri brasa, habri kurason.

Pa nos gosa den union pa nos tur por pasa bon

Style di dunga Koro : HABRI !!

Style di zèngènè Koro : HABRI !!

Koro: Tira ko’ tra;i lomba pa kos por kana

Aaii ta or;i ban ban ban

KANA KUMI, KANA KUMI, KANA KUMI

DUSHI

HOPI DUSHI

PERO HUNTU TA MAS DUSHI!!!


